Årsplan i matematikk 9. klasse 2010/2011
Hovudområde

Tal og algebra

Hovudområdet dreiar seg om å utvikla forståing for og innsikt i korleis tal og behandling av tal inngår i system og mønster. Med tal kan ein kvantifisera tal og storleikar. Tal omfattar både heile tal, brøk, desimaltal og prosent. Algebra i skulen generaliserer rekning med tal ved at bokstavar eller andre symbol representerer tal. Det gir høve til å beskriva og analysera mønster og samanhengar. Algebra vert òg brukt i samband med hovudområda geometri og funksjonar.

Geometri

Geometri i skulen dreiar seg mellom anna om å analysera eigenskapar ved to- og tredimensjonale figurar og utføra konstruksjonar og berekningar. Vidare å studera dynamiske prosessar som spegling, rotasjon og forskuving. Hovudområdet handlar òg om å utføra og beskriva lokalisering og flytting/rørsle.

Måling

Måling vil seia å samanlikna og som oftast knytta eit tal til eit objekt eller ei mengde. Denne prosessen krev at ein brukar måleeiningar og passande teknikkar, målereiskap og formlar. Vurdering av resultat og drøfting av målenøyaktigheit er viktige delar av måleprosessen.

Statistikk, sannsyn og kombinatorikk

Statistikk omfattar å planleggja, samla inn, organisera, analysera og presentera data. I analysen av data inngår å beskriva generelle trekk ved datamaterialet, som det å finna eit midtpunkt i materialet og korleis materialet spreier seg rundt midtpunktet. Sannsyn er ei talfesting av kor stor sjanse det er for at ei hending skal skje. I kombinatorikk arbeider ein med systematiske måtar å bestemme tal på, noko som ofte er naudsynt for å berekna sannsynet.

Funksjonar

Ein funksjon beskriv endring eller utvikling av ein storleik som avheng av ein annan på ein eintydig måte. Funksjonar kan uttrykkast på fleire måtar, ved til dømes formlar, tabellar og grafar. Analyse av funksjonar går ut på å leita etter spesielle eigenskapar, som kor raskt ei utvikling går og når utviklinga tek  særskilde verdiar.

Om grunnleggjande dugleikar

Å kunna uttrykka seg munnleg
inneber å gjera antakingar, stilla spørsmål, argumentera og forklara ein tankegang ved hjelp av matematikk. Det inneber vidare å delta i samtalar, kommunisera idear og drøfta problem og løysingsstrategiar med andre.

Å kunna uttrykka seg skriftleg
handlar om å løysa problem ved hjelp av matematikk, beskriva ein tankegang og setja ord på oppdagingar og idear. Det vert laga teikningar, skisser, figurar, tabell og diagram. I tillegg vert det brukt matematiske symbol og eit formelt språk.

Å kunna lesa 

inneber å tolka og dra nytte av eit stadig breiare spekter av tekstar med matematisk innhald. Slike tekstar kan innehalda ulike matematiske uttrykk, diagram, tabellar, symbol, formlar og logiske resonnement.

Å kunna rekna 

utgjer ein grunnstamme i matematikkfaget. Det dreier seg om problemløysing og utforsking med utgangspunkt i praktiske, daglegdagse situasjonar og problem av matematisk art. Til dette trengs fortrulegheit med og automatisering av rekneoperasjonane, evne til å bruka varierte strategiar, gjera overslag og vurdera kor rimeleg eit svar er.

Å kunna bruka digitale verktøy 

dreiar seg først om å handtera digitale hjelpemiddel til spel, leik og utforsking. Seinare vil det òg handla om å vita om, kunna bruka og vurdera digitale hjelpemiddel til problemløysing, simulering og modellering. I tillegg er det viktig å kunna finna informasjon, analysere, behandla og presentera data med passande hjelpemiddel, samt vera kritisk til kjelder, analyser og resultat.

Organisering
Me vil som oftast ha ei felles introdusering, individuelt arbeid og  gruppearbeid. Det kan bli differensiering av oppgåver, der det er nødvendig. Stort sett kvart emne vil bli avslutta med kapittelprøve, samt at leksa blir sjekka. Det blir bruk av rekneark der det er tenleg, og det vert samarbeid med K&H i enkelte emne. Elles brukar me matematiske program som Vrigraf og Geogebra.
	Veke
	Tema
	Delmål
	Kompetansemål
	Læremiddel
	Arbeidsmåtar
	Vurdering

	34-40
	Geometri 1
	Bruka koordinatar til å avbilda figurar og til å finna eigenskapar ved geometriske former.

Tolka og laga arbeidsteikningar og perspektivteikningar, med fleire forsvinningspunkt, med og utan digitalt verktøy. 
Skildra geometriske forhold av særleg tyding innanfor teknologi og design.

Anslå og berekna lengde og omkrins. Rekna omkrins av ein sirkel. Anslå og rekna ut overflata av rett prisme og sylinder. Anslå og rekna ut volum av rette prisme, pyramide, sylinder, kjegle og kule.
	Kjenna eigeskapar ved rektangel, kvadrat og rombe

Rekna med omkrins

Rekna ut arealet av rektangel, kvadrat, parallellogram og trekant.

Sirkel

Romfigurar
	Mega 9A
Kap A
	Felles introdusering, individuelt arbeid, test, øving etter denne.

Prosjekt/tema
	Kapittelprøve.

	45-49
	Tal og algebra
	Behandla algebrauttrykk med parentes og multiplikasjon av parentes  med monom.
Presentera tal på standardform. Rekna med potenser og kvadratrøter.
	Variabel

Parentes

Forenkla uttrykk

Tiarpotensar

Kvadratrot
	Mega 9A

Kap C
	
	

	50 – 4

	Tal og forhold/ tilhøve mellom tal
	Presentera tal på standardform. 
Rekna med potenser og kvadratrøter.
	Tal

Brøk

Addisjon og subtraksjon av brøk

Multiplikasjon av brøk

Forholdstal
	Mega 9A
Kap D
	
	


	11-15
	Geometri 2
	Bruka Pytagoras si læresetning i utrekning av ukjente storleiker.
Tolka og laga arbeidsteikningar og perspektivteikningar med fleire forsvinningspunkt med og utan digitale verktøy. Beskriva geometriske forhold av særleg tyding innanfor teknologi og design.
	Rettvinkla trekantar

Konstruksjon
	Mega 9

Kap F
	
	

	21-22
	Formlar
	Rekna med formlar med og utan digitalt verktøy. Bruka tal og variablar i utforsking og eksperimentering med og utan digitalt verktøy.
Anslå og rekna ut lengd og omkrins. Rekna ut omkrins av sirkel og gjera greie for talet pi. 

Anslå og rekna ut overflata av rett prisme og sylinder. Anslå og rekna ut volum av rett prisme, pyramide, sylinder, kjegle og kule.
	Formlar - volum

Formlar - bruk av formlar på rekneark
	Mega 9

Kap H
	
	

	5 - 10
	Likningar
	Løysa likningar og ulikskap med parentes. Oppdaga og bruka likningsreglane.
	Løysa likningar
	Mega 9

Kap E
	
	

	16-20
	Funksjonar
	Bli kjende med og beskriva eigenskapar ved lineære funksjonar, laga grafar ut frå funksjonsuttrykk.
	Å lesa av eit diagram

Funksjonar på tabellform

Koordinatsystemet

Grafar til funksjonar

Lineære funksjonar
	Mega 9

Kap G
	
	

	41-44
	Statistikk
	Ordna og gruppera data, finna og drøfta median, typetal, gjennomsnitt og variasjonsbreidd. Presentera data med og utan digitalt verktøy.
	Innsamling og arbeid med data

Spørjeskjema

Diagram manuell framstilling

Diagram digital framstilling

Mål for sentraltendens


	Mega 9

Kap B
	Planleggja og laga skjema for datainnsamling, m.a. spørjeskjema.

Finna og trekkja ut informasjon frå tabellar og anna datamateriale og drøfta eventuelle usikre moment, skeivskapar og feilkjelder.
	

	23-24


	REPETISJON OG TERMINPRØVE
	
	Mega 9

Kap A til H

